
Cylchlythyr Arweinwyr Ysgol

Annwyl Arweinydd Ysgol,

Dyma becyn cyntaf y flwyddyn ysgol 2009-2010, gyda’r wybodaeth berthnasol ddiweddaraf. Cofiwch
gysylltu os oes gennych unrhyw gwestiynau neu bryderon.

Cofion gorau,
Rebecca Williams

Swyddog Polisi / Ysgrifennydd yr Adran i Benaethiaid a Dirprwyon

Gyda'’r cylchlythyr, amgaewn gopiau o daflenni
gwybodaeth diweddaraf UCAC:

* Rheolau Cyflenwi: Gweithredu Prin Gyflenwi
* Y Trothwy Perfformiad: Rownd 10

 Gweithio’n Rhan Amser: Tal ac Amodau
Gwaith

* Gwneud Cais i Weithio’n Rhan Amser
Gobeithio y byddwch yn gweld y cynnwys yn
ddefnyddiol, a chofiwch fod croeso i chi fynegi barn,
neu gynnig awgrymiadau.

Os hoffech i'r Adran i Benaethiaid a Dirprwyon drafod
unrhyw fater penodol, yna cysylltwch & mi ar:

01970 639950 neu rebecca@athrawon.com

Materion i bob Arweinydd Ysgol Tudalen 3-5
- Prin Gyflenwi

« Trefniadau Asesu Statudol Cyfnodau Allweddol 2 a 3

+ Rheoliadau Gwerthuso Athrawon — wedi'u diwygio

» Y Trothwy Perfformiad: Rownd 10

« Diogelwch Plant: Yr Awdurdod Diogelu Annibynnol (/Independent Safequarding Authority)

« Estyn: Y Fframwaith Arolygu Newydd

- Ariannu ysgolion — ymgyrch UCAC

- Sesiynau Arbenigol i ysgolion — gan swyddogion UCAC

« Ymgynghoriad: Adolygu Codau Presenoldeb Ysgolion

Materion i Arweinwyr Ysgolion Cynradd
* Ariannu’r Cyfnod Sylfaen: Cyllideb Ddrafft Llywodraeth y Cynulliad Tudalen 6

Materion i Arweinwyr Ysgolion Uwchradd Tudalen 7
- Dagw'’r Gronfa’'n Dwad: Cronfa Ddata Cymwysterau Cymeradwy Cymru

« Ymgynghoriad: Darparu Sgiliau sy’n Gweithio i Gymru: Buddsoddi mewn Sgiliau

Materion i bob Arweinydd Ysgol

Prin Gyflenwi

Gyda’r drefn newydd yn ei le ar gyfer ‘prin gyflenwi’, rydym yn anfon atoch ein taflen wybodaeth
newydd Rheolau Cyflenwi: Gweithredu Prin Gyflenwi. Fe sylwch fod crynodeb o brif gyfrifoldebau’r
Pennaeth ar dudalen 8.

Fel undeb, mae gennym bryderon mawr ynglyn ag effaith ‘prin gyflenwi’ ar amodau gwaith athrawon ac
ar gyllidebau ysgolion. Rydym wedi galw’n gyson ar Lywodraeth y Cynulliad i ariannu’r gyfundrefn yn
ddigonol. Nes ymlaen y tymor hwn, ac yn gynnar y tymor nesaf, rydym yn bwriadu casglu tystiolaeth
ynglyn & sqil-effeithiau prin gyflenwi.

Os oes gennych unrhyw bryderon yr hoffech eu trafod, neu unrhyw dystiolaeth yr hoffech ei rhannu,
cofiwch gysylltu; gallwn ddefnyddio’r wybodaeth yn gwbl ddienw.

Trefniadau Asesu Statudol Cyfnodau Allweddol 2 a 3

Mae canllawiau wedi cyrraedd gan yr Adran Addysg ynglyn & threfniadau asesiad athrawon ar gyfer
Cyfnodau Allweddol 2 a 3 (llyfryn ‘Trefniadau Asesu’, a ‘Chanllaw Holi ac Ateb’). Sylwer bod Cymraeg
fel Ail laith yn cael ei asesu’n statudol am y tro cyntaf, a bod yn rhaid i'r pwnc hwnnw fod yn rhan o’ch
trefniadau cymedroli gnwp clwstwr cynradd/uwchradd, yn ogystal &’r pynciau craidd arferol.

Er gwybodaeth, er bod y gofynion asesu wedi'u hymestyn i gynnwys Cymraeg fel Ail laith, nid oes
unrhyw fwriad i'w hymestyn ymhellach i gynnwys unrhyw bynciau anghraidd eraill.

Rheoliadau Gwerthuso Athrawon — wedi’u diwygio

Mae’r Rheoliadau hyn wedi’'u hymestyn i gynnwys y categoriau canlynol o athrawon a oedd y tu hwnt i'r
Rheoliadau o’r blaen:

* Athrawon ysgolion meithrin
* Athrawon ysgol a gyflogir gan Awdurdodau Lleol am fwy nac un tymor ysgol

+ Athrawon a gyflogir gan Awdurdodau Lleol nad ydynt yn gysylltiedig ag ysgol benodol neu sy’n
addysgu y tu allan i sefydliadau ysgol

Awdurdodau Lleol fydd yn gyfrifol am werthuso perfformiad athrawon digyswillt, ond cant ddirprwyo rhai
o'u cyfrifoldebau i'r ysgol lle mae’r athro digyswillt yn treulio’r rhan fwyaf o’i (h)amser gwaith. Bydd modd
i'r rheini sy’n gyfrifol am werthuso athrawon digyswllt gael gwybodaeth o fannau eraill y mae’r athro’n
gweithio.

Mae modd cael hyd i'r Rheoliadau a’r Memorandwm Esboniadol fan hyn:
http://www.assemblywales.org/cy/bus-home/bus-quide-docs-pub/bus-business-documents/bus-
business-documents-doc-laid.htm?act=dis&id=139052&ds=9/2009

Y Trothwy Perfformiad: Rownd 10

Amgaewn gopi o daflen wybodaeth Y Trothwy Perfformiad: Rownd 10 a’ch atgoffa bod athrawon
sydd ar hyn o bryd ar Bwynt 6 o’r brif raddfa gyflogau yn gymwys i gyflwyno cais i symud i'r Amrediad
Cyflog Uwch. Cyflwynir cais am asesiad yn erbyn y Safonau Ol-Drothwy. Ceir rhagor o fanylion yn y
daflen amgaeedig.

Mae’n amserol hefyd i athrawon sydd wedi bod ar U1 neu U2 ers dwy flynedd symud i fyny’r Uwch-
Raddfa.

Diogelwch Plant: Yr Awdurdod Diogelu Annibynnol (Independent Safeguarding Authority )
Daeth mesurau diogelwch llymach i rym ar 12 Hydref 2009 o dan y Cynllun Fetio a Gwahardd:

« Erbyn hyn, mae'n drosedd i unigolion sydd wedi'u gwahardd gan yr Awdurdod Diogelu Annibynnol
(ISA) weithio, neu wneud cais i weithio, gyda phlant neu oedolion sy'n agored i niwed (vulnerable)
mewn amrywiaeth eang o swyddi, gan gynnwys y rhan fwyaf o swyddi yn y system addysg; gall
gyflogwyr hefyd wynebu sancsiynau troseddol am gyflogi unigolyn os yw'r cyflogwr yn ymwybodol
bod yr unigolyn hwnnw wedi’'i wahardd

« Mae'r tair rhestr a gadwyd cyn hyn o unigolion sydd wedi'u gwahardd (o dan y Ddeddf Amddiffyn
Plant, y Ddeddf Amddiffyn Oedolion sy'n Agored i Niwed a Rhestr 99) yn cael eu disodli gan ddwy
restr newydd yr ISA

« Mae gan gyflogwyr ddyletswydd i gyfeirio gwybodaeth at yr ISA am unigolion sy'n gweithio gyda
phlant neu oedolion sy'n agored i niwed, os ydynt yn ystyried eu bod wedi niweidio neu fod perygl
iddynt niweidio; mae ffurflenni cyfeirio a chanllawiau cyfeirio ar gael o wefan ISA

Bydd y broses o gofrestru gydag ISA ar gyfer y Cynllun Fetio a Gwahardd yn cychwyn i weithwyr
newydd, a'r rheini sy'n symud swyddi, ym mis Gorffennaf 2010; daw’n orfodol i'r holl weithwyr hyn
gofrestru gyda'r ISA erbyn mis Tachwedd 2010. Bydd aelodau eraill o staff yn cael eu cyflwyno'n raddol
i'r cynllun hwn o 2011 ymlaen.

Mae UCAC yn rhan o glymblaid o undebau o fewn y TUC sy’n ymgyrchu i sicrhau bod y systemau
newydd mor effeithiol a theg a phosib, a’u bod yn osgoi gormodedd o fiwrocratiaeth.

Am ragor o wybodaeth:

« http://www.isa-gov.org - yn Saesneg, gan fwyaf, gan yr ISA

« http://wales.gov.uk/topics/health/socialcare/vulnerableadults/vetting/?lang=cy - yn y Gymraeg neu'’r
Saesneg gan Lywodraeth y Cynulliad

Estyn: Y Fframwaith Arolygu Newydd

Bydd Fframwaith Arolygu newydd Estyn yn dod i rym ym mis Medi 2010. Mae’n cael ei beilota ar hyn
bryd, ac mae’n bosib y bydd newidiadau yn sgil y broses honno. Yn y cyfamser, dyma rai o’r prif
newidiadau:

- 4 wythnos o rybudd cyn arolygiad; arolygon 2-5 diwrnod yn dibynnu ar faint yr ysgol

« Cael gwared ar gontractwyr preifat dros gyfnod o ddwy flynedd; erbyn blwyddyn 3, dim ond
Arolygwyr Estyn fydd yn arolygu

« Arolygwyr Cymheiriaid yn aelodau llawn o’r Tim Arolygu (yn hytrach nag Aseswyr Cymheiriaid); tal
cyflenwi i’r ysgol ar gyfer eu rhyddhau

« Adroddiadau byrrach, mwy darllenadwy

- 3 Chwestiwn Allweddol (1) Pa mor dda yw’r canlyniadau (outcomes)? (2) Pa mor dda yw'’r
ddarpariaeth? (3) Pa mor dda yw’r arweinyddiaeth a’r rheolaeth?

« 2 ‘Farn Gyffredinol’ yn yr Adroddiad (1) Pa mor dda mae’r ysgol yn perfformio (2) Rhagolygon yr
ysgol ar gyfer gwella

- Nifydd y tim o reidrwydd yn gwylio pob athro’n dysgu

« Pwyslais ar hunan-arfarnu; crynodeb byr fydd ei hangen, gyda chyfeiriadau at dystiolaeth bellach
sydd ar gael yn yr ysgol (deunyddiau enghreifftiol yn cael eu paratoi ar hyn o bryd)

- Dim arolygu ‘dwyieithrwydd’; yn hytrach ‘safonau yn yr iaith Gymraeg’

- Holiaduron i ddisgyblion yn ogystal a rhieni, a rhagor o bwyslais ar les (well-being) disgyblion

Ariannu Ysgolion — ymgyrch UCAC

Mae UCAC yn ymgyrchu’n gyson dros ariannu teg a digonol i'r system addysg. Mae’n flaenoriaeth
arbennig gan yr undeb ar hyn o bryd. Dyma rai o weithgareddau UCAC yn ystod y flwyddyn ariannol
hyd yma:

» Ebrill 2009: Lansio’r Ymgyrch Cardiau Post at Jane Hutt, y Gweinidog Addysg
* Ymateb cyd-undebol yn gwrthwynebu'r toriadau i gyllid 61-16

* Mehefin 2009: Cyflwyno tystiolaeth i Bwyllgor Menter a Dysgu y Cynulliad Cenedlaethol ar Ariannu
Ysgolion (gweler y dystiolaeth ar wefan UCAC a’r dystiolaeth ysgrifenedig a llafar ar wefan y
Cynulliad); casglwyd tystiolaeth gan arweinwyr ysgol drwy ebost a galwadau ffon gan yr
Ysgrifennydd Cyffredinol

*  Gorffennaf 2009: Cwrdd & Nerys Evans (Llefarydd Addysg, Plaid Cymru) a Jenny Randerson
(Llefarydd Addysg, y Democratiaid Rhyddfrydol) a chodi materion ariannu byd addysg

»  Gorffennaf 2009: Swyddogion UCAC yn cyfarfod gyda’r Gweinidog Addysg a’r Dirprwy Weinidog
dros Sgiliau; codi pryderon am faterion ariannu yng nghyd-destun yr holl ddisgwyliadau am
newidiadau; pwysleisio’r angen i ailfeddwl! ar adeg o ddirwasgiad

» Gorffennaf 2009: Codi materion ariannu perthnasol mewn cyfarfod gydag uwch-swyddogion Estyn
e.e. prin gyflenwi a rhyddhau athrawon i fod yn arolygwyr

* Medi 2009: Cyfarfod undebau athrawon gyda Swyddogion y Dirprwy Weinidog dros Sgiliau sy’n
gyfrifol am yr agenda 14-19; gan eu bod yn pwysleisio caledi ariannol a’r tebygrwydd o setliad caled,
pwyso am ddisgwyliadau realistig a thorri lawr ar ofynion, lle’'n bosib

« Datganiadau niferus i'r wasg; codi materion ariannu pob cyfle posib yn y cyfryngau

+ Codi materion ariannu perthnasol mewn cyfarfodydd tymhorol gyda’r Gweinidog Addysg am
weithredu’r Cyfnod Sylfaen

+ Codi materion ariannu perthnasol gyda’r Dirprwy Weinidog dros Sgiliau mewn cyfarfodydd tymhorol
am weithredu Liwybrau Dysgu 14-19 a’r Agenda Trawsnewid

+ Codi materion ariannu wrth ymateb i ymgynghoriadau amrywiol lle’n berthnasol

Mae swyddogion UCAC yn barod iawn i ddod i’ch ysgol i gwrdd & chi i drafod y materion uchod — neu
unrhyw faterion eraill y byddech yn hoffi'u trafod gyda’r undeb — felly cofiwch gysylitu i drefnu ymweliad.
Fel arall, mae croeso mawr i chi gysylltu & ni ar y ffébn neu drwy ebost os oes gennych unrhyw
awgrymiadau eraill am ffyrdd o weithredu, neu faterion penodol sydd angen eu codi.

Sesiynau Arbenigol i ysgolion — gan swyddogion UCAC

Mae Swyddogion UCAC yn fodlon dod i ymweld ag ysgol, neu glwstwr o ysgolion, i redeg sesiwn, tuag
awr o hyd, ar unrhyw bwnc sy’n pwyso e.e. prin gyflenwi, e-ddiogelwch. Mae’r Cynrychiolwyr undebol
eisoes yn ymwybodol o’r cynnig hwn, ac mae croeso iddynt hwy, neu i Arweinydd Ysgol gysylltu i drefnu
sesiwn o'’r fath.

Ymgynghoriad: Adolygu Codau Presenoldeb Ysgolion

Mae Llywodraeth y Cynulliad am lunio ‘Fframwaith Presenoldeb’ ar gyfer Cymru gyfan gyda’r bwriad o
sicrhau bod yr un codau presenoldeb yn cael eu defnyddio mewn ysgolion ledled Cymru (o fis Medi
2010), a hynny drwy eu hymgorffori’n rhan o’r pecynnau meddalwedd sy’n cael eu defnyddio i gofnodi
presenoldeb.

Golyga hyn ddiwygio’r Codau Presenoldeb cyfredol, a llunio canllawiau ar fonitro a dadansoddi
absenoldebau. Mae’r ddogfen ymgynghorol yn cynnwys rhestr o’r codau diwygiedig, ac mae’n
ymgynghori ynghylch y canllawiau yn ogystal.

Dyddiad cau: 31 Rhagfyr 2009

Materion i Arweinwyr Ysgolion Cynradd

Ariannu’r Cyfnod Sylfaen: Cyllideb Ddrafft Llywodraeth y Cynulliad

Cyhoeddwyd cyllideb ddrafft Llywodraeth y Cynulliad ddechrau mis Hydref. Mae’n bosib y bydd
rhywfaint o newid yn y ffigyrau cyn cadarnhau’r ffigyrau terfynol yn gynnar ym mis Rhagfyr.

Ar gyfer y Cyfnod Sylfaen, cyhoeddwyd y bydd cynnydd o £20m ar gyfer 2010-11 (0 £54m i £74m).
Roedd sbén y byddai angen £83m, ond ar sail yr ystadegau o'r nifer o ddisgyblion fydd yn y system, a'r
nifer o gynorthwywyr dosbarth fydd eu hangen - gan gadw at y cyfraddau 1:8 ac 1:15 — casgliad y
Llywodraeth yw bod £74m yn ddigonol. Mae'r arian wedi'i gorlannu, felly dim ond ar y Cyfnod Sylfaen y
gellir ei wario.

Hoffem glywed oddi wrthoch chi am eich profiadau. A yw arian yn brin, ac yn debygol o fod yn brin dros
y flwyddyn ariannol nesaf ar gyfer y Cyfnod Sylfaen? A yw’r symiau a glustnodwyd gan y Llywodraeth
yn debygol o fod yn ddigonol ai peidio?

6 www.athrawon.com



UCAC | yr undeb sy’n diogelu athrawon a darlithwyr Cymru | Tachwedd 2009

Materion i Arweinwyr Ysgolion Uwchradd

Daqgw’r Gronfa’n DWad: Cronfa Ddata Cymwysterau Cymeradwy Cymru

Mae Llywodraeth y Cynulliad wedi lansio cronfa ddata newydd sy’n ffynhonnell o wybodaeth am yr holl
gymwysterau y cymeradwyir eu defnyddio yng Nghymru: www.dagw.org.uk

Mae'r gronfa ddata yn disodli Rhestr Adran 96 ar wefan Llywodraeth Cynulliad Cymru a cheir ynddi
wybodaeth am y canlynol:

« cymeradwyo ac achredu cymwysterau cyffredinol a galwedigaethol
- cyfraniadau at bwyntiau perfformiad a throthwyon
- gwerthoedd Unedau Credyd Cyfwerth

- gwybodaeth i gefnogi’r hyn a gynigir o fewn Llwybrau Dysgu 14-19 a'r gwaith o gynllunio'r
cwricwlwm

Mae'r gronfa ddata’n wasanaeth dwyieithog ar y we, ac nid oes angen mewngofnod na chyfrinair er
mwyn ei defnyddio.

Ymgynghoriad: Darparu Sgiliau sy’n Gweithio i Gymru: Buddsoddi mewn Sgiliau

Mae'r ddogfen hon yn ymgynghori ar gynigion sy’n ymwneud a pholisi ffioedd ar gyfer addysg a
hyfforddiant 61-16 (ac eithrio Addysg Uwch) ac Arian Blaenoriaethau'r Sectorau yn unol &'r strategaeth
Sgiliau Sy'n Gweithio i Gymru.

Yn ogystal, mae'r ymgynghoriad yn cynnig nifer o newidiadau cysylltiedig i gymorth i fyfyrwyr, gan
gynnwys opsiynau ar gyfer dyfodol y Cyfrif Dysgu Unigol (Cymru) a newidiadau i'r Lwfansau
Cynhaliaeth Addysg.

Yn ystod y cyfnod ymgynghori bydd cyfle i fynd i ddigwyddiad ymgynghorol:
- 27 Tachwedd, Canolfan Gymunedol Hope, Y Drenewydd
- 1 Rhagfyr, Venue Cymru, Llandudno
- 4 Rhagfyr, Canolfan yr Holl Genhedloedd, Caerdydd

Er mwyn cofrestru ar gyfer un o’r digwyddiadau hyn, e-bostiwch:
skillsthatworkforwales@wales.gsi.gov.uk

Dyddiad cau: 11 lonawr 2010

Yr Adran i Benaethiaid a Dirprwyon

Mae'r Adran yn cynnwys arweinwyr profiadol ym myd addysg. Rhyngddynt, mae ganddynt rychwant
eang o brofiad o fyd addysg Cymru. Diolch iddynt oll am eu gwaith.

Eich cynrychiolwyr ar yr Adran i Benaethiaid a Dirprwyon yw:

* Huw Foster Evans, Ysgol Gyfun Morgan Liwyd

* Garem Jackson, Ysgol Gynradd Brynaerau / Ysgol Cwm y Glo

* Gail Jones (Cynrychiolydd y Cyngor), Ysgol Gynradd Gymraeg Brynmawr
+ Sibn Mason-Evans, Ysgol Gynradd Llanwnnen

» Aeron Rees, Ysgol Gyfun Dyffryn Teifi

* Lle gwag, i'w lenwi o’r sector uwchradd

Byddai aelodau’r Adran yn croesawu eich mewnbwn. Dyma rai o'r materion fydd ar agenda’r cyfarfod
nesaf:

* Ariannu

+ Cyfnod Sylfaen

+ Datblygiadau Addysg 14-19

+ Datblygiadau Cwricwlwm ac Asesu

+ Gweithredu’r Cytundeb Liwyth Gwaith / Cyflenwi

* Polisi Rheoli Absenoldebau

Dyma restr o swyddogion cyflogedig UCAC — mae croeso mawr i chi gysylltu & nhw:
+ Elaine Edwards, Ysgrifennydd Cyffredinol, elaine@athrawon.com

* Eryl Owain, Swyddog Maes y Gogledd, eryl@athrawon.com

+ Dilwyn Roberts-Young, Swyddog Maes y De ac Is-Ysgrifennydd Cyffredinol, dilwyn@athrawon.com

* Rebecca Williams, Swyddog Polisi, rebecca@athrawon.com

Prif Swyddfa UCAC, Ffordd Penglais, Aberystwyth, Ceredigion SY23 2EU

